
Nin gafe in labɛnna ni Ameriki jamana ka cakɛda yiriwa 
sabatili kama diɲɛ kɔnɔ (USAID) ni GBAIA ka dɛmɛ ye.

SIDI KA BANA

An ka dugu sigilen don kɔba dɔ da la. San o san,  

laadalamɔnni bɛ kɛ kɔ in na. Dugu jikomago bɛɛ  

sirilen b’o kɔ de la. O n’a ta bɛɛ, kɔ in tun 

tɔpɔtɔlen tɛ.

SIDI KA BANA

Salon samiyɛdonda la, kɔnɔboli donna dugu kɔnɔ. 

A ye mɔgɔ caman minɛ ɲɔgɔn fɛ. Dugumɔgɔw 

siranna kosɛbɛ. Dɔw ko nin tɛ gansan ye dɛ !

SIDI KA BANA

Nin don su, Sidi ni lafiya ma si. O bɛɛ la, a taara 

foro la. Walahatile bɔtuma, bana cunna Sidi kan. 

A daminɛna ni kɔnɔboli ye, fɔɔnɔ tugura o la.

SIDI KA BANA

Tile fila dɔrɔn, Sidi farilaji bɛɛ samana.  

Badusu ko : « Nin tɛ Kunfilanintu ye fiyewu ! »  

Fura suguya caman sifilɛla ka dɛsɛ coo !  

Setu ni Dusu sirannen tora yɔliyɔli la. 

SIDI KA BANA

Tile sabanan don, u jigilatigɛlen kulela dewu.  

Du bɛɛ girinna ko Sidi sara, Sidi sara ! Sidi terikɛ 

Zan ni boli nana. O y’i kanto : « A ye sabali,  

a ma sa ! »

SIDI KA BANA

Zan ko tugun : « Setu, minɛnw labɛn an ka taa 

dɔgɔtɔrɔso la ! » 

U y’u kunda kubeda kɛnɛyaso kan. Setu bɛ to k’a 

bolo maga Sidi la.

SIDI KA BANA

Zan b’i kanto : « muso o, i hakili sigi sa ! » 

Setu b’a fɔ : « ee Zan sabali koyi ! I ka cɛ ma deli ka 

bana tan ! Hun, ne kɔni sirannen don dɛ ! »

SIDI KA BANA

Kɛnɛyaso la, sɛgɛsɛgɛliw y’a jira ko kunfilanintu 

don. Waa, kunfilanintu dun jubaju ye jinɔgɔ ye. 

Dugu ji dun saniyalen tɛ. Furakɛli kɛlen, Sidi y’a 

yɛrɛ sɔrɔ. 

SIDI KA BANA

Dɔgɔtɔrɔ ye kangari da Sidi n’a somɔgɔw ye.  

K’u kana kɔji min tugun. U ka kɔlɔnji furakɛ ni 

zaweliji ye. U k’u tɛgɛw ko tuma bɛɛ k’u saniya. 

SIDI KA BANA

Dɔgɔtɔrɔ tilala ka ji saniyalifɛɛrɛw ɲɛfɔ. O ye ka ji 

bila a ka ɲɛmajɔ. K’a sɛnsɛn, k’a wuli,  

ka zaweliji k’a la. Nin cikan ninnu tora Setu kɔnɔ  

i ko kilisi. 

SIDI KA BANA

Tile damadɔ o kɔ, bana nɔgɔyara dugu kɔnɔ. 

Dugudenw nisɔndiyara. U y’a faamu ko saniya 

jɔyɔrɔba bɛ kɛnɛyako la. Banakunbɛn ka fisa ni 

banafurakɛ ye.

SIDI KA BANA

Nin bɛɛ tɛmɛnen dugutigi ye dugudenw wele. 

Weleli kun tun ye dugu kɛnɛyasoko ye. Fɛɛrɛ ka 

tigɛ joona dugu ka kɛnɛyaso sɔrɔ. O diyara jama 

ye, bɛɛ ye tɛgɛrɛ fɔ.

